
GOUVENE CUOMO ANONSE PLIS PASE 44.000 NOUYOKE JWENN DJOB GRAS AK SITWEB JOBS EXPRESS

Jodi a, Gouveéné Andrew M. Cuomo te anonse “Jobs Express,” yon sitweb ki la pou ede Nouyoke k ap
chéche travay, te ede plis pase 44.000 moun jwenn travay nan dis (10) mwa depi lansman sitweb la.

Jobs Express gen ladan kounye a 71.000 pozisyon travay, yon ogmantasyon plis pase 10.000 depi
Gouvéne a te anonse lansman sitwéb la nan mwa oktob 2011.

Gouvene Cuomo di konsa, “Avek eta nou an k ap reprann li nan resesyon ekonomik nasyonal la, sitweb
Jobs Express se yon gwo sikse, ki ede plis pase 44.000 Nouyoke konekte avek opotinite pou jwenn
travay. Nan premye jou a, administrasyon mwen te konsantre sou djob, djob, djob, epi avek pwojé ki
komanse depi nan pwogram NY Works, Konséy Devlopman Ekonomik Rejyonal yo, pou rive nan Jobs
Express, nou te mete Eta New York devan pou jwenn fason tounef pou devlope ekonomik an, epi pou fe
moun yo retounen nan travay.”

Sitweb la te lanse nan mwa oktob 2011, epi li te afiche 60.000 djob. Depi le sa a, avek yon mwayen
106.000 vizité nan sitweb la pa mwa, patwon yo te ajoute yon lot 10.000 djob. Lot djob yo mete ak vizité
nan sitweb la te fasilite 44.010 Nouyoke konekte avek djob yo, avek apepre 8.000 patwon. Jodi a,
Gouvene a te ankouraje patwon yo pou yo itilize rezilta Jobs Express ki pwouve pou afiche nouvo djob,
epitou pou konekte Nouyoke ki gen ladres epi ki pare pou travay.

Jobs Express prezante videyo ki bay konsey pou moun k ap chéche djob yo ak yon zouti elektwonik
ekivalans djob ki rele “Skills Matching and Referral Technology” (SMART), ki montre kote pou jwenn djob
yo. Depatman Travay fé mizajou nan lis djob la chak jou.

Edward Ernst, ki te jwenn yon djob nan HDM Hydraulics, LLC. MIG Welders ki nan Tonawanda lé li te
itilize Jobs Express, di konsa, “Mwen te pedi djob mwen pandan yon tan, epi fanmi mwen t ap fe anpil
gwo efo pou ekilibre bidjé yo. Mwen te bezwen éd avek rezime mwen pou asire li te montre kalite
travay mwen te kalifye pou jwenn. Avek ed anplwaye Depatman Travay, mwen tem kapab pran avantaj
nan pwogram Jobs Express Gouvene a, epitou mwen te fé swivi avek endikasyon djob yo te voye pou
mwen. Mwen te jwenn yon djob ki peye bon salé ak yon avni ki pwomet nan HDM Hydraulics. Jobs
Express se prev ki montre sistém nan travay pou moun tankou mwen.”

David Smith, ki te jwenn yon djob nan Hartman Enterprises, Inc. ki nan Oneida gras ak Jobs Express, di
konsa, “Mwen pa t ap travay dpi ane 2009, epi mwen t ap resevwa asistans piblik. Mwen te travay avek
anplwaye One-Stop Career Center nan Konte Madison ki te analize seri ladrés mwen, epi ki te devlope
yon pwofil pou djob. Konseye mwen te jwenn pozisyon an nan Hartman Enterprises nan Jobs Express
kom yon Operate CNC, epi li te fe aranjman pou yon entevyou. Nou te jwenn bon nouvel la kek jou apre
yo te vle anboche mwen imedyatman! Mwen retounen sou mache travay la, epi mwen kontan aprann
yon nouvo ladres pou djob, epi mwen fe yon bagay mwen pa t janm fe anvan. Konsey mwen bay
sitwayen yo se pou yo pran anvan Jobs Express; li bay avantaj alafen.”

Lewis Carinci, Direkté Resous Imen pou Hartman Enterprises, di konsa, “Konpayi nou te bezwen jwenn
travaye ki gen talan ak ladres, epi se egzakteman sa nou te jwenn gras ak Jobs Express pou jwenn David
Smith. Nou te anboche Mesye Smith epi li te aprann nouvo ladres, epi li fé yon ekselan djob. Mwen
ankouraje nenpot patwon pou jwenn pwochen travaye yo gras ak Jobs Express.”

Sitweb Jobs Express pran anpil ak yon pakét djob patwon yo poste, epi li klase djob yo selon rejyon pou
ede moun k ap chéche djob yo evalye ki endistri k ap devlope nan zon yo, epitou pou konnen ki
opotinite ki disponib nan sekté ekonomik espesifik yo. Pou ale nan Jobs Express, ale nan sit web
http://www.labor.ny.gov/jobs/regional.shtm.

